
		Gwirwyd y dudalen hon
Mae o chwech i saith modfedd o hyd. Hyd ei
aden yw tair modfedd a hanner, a hyd ei gynffon
yw dwy fodfedd a thri chwarter.

Rhoddir y nyth lle na all dim ddisgyn ar yr wyau :
mewn agen craig, mewn twll, neu dan gysgod coeden
yn agos at ei bôn. Cartref digon brau yw cartref
pibyddion bach y graig. Bydd o bedwar i saith of
wyau yn y nyth, rhai gwyn a gwawr werdd, a
chyda brychau o wyrdd tywyll.

Ar y tywod yn y gwymon y cânt eu bwyd.
Creginbysg bychain sydd wrth eu bodd. Pan ar
lan y môr, eisteddwch am ennyd i edrych arnynt
yn chwilio am eu bwyd mor ddistaw, mor ddyfal,
mor amyneddgar ydynt. A pheth da iawn,
bwytânt y cregynbysg fydd yn difa rhwydi'r
pysgotwr.

